
Cnatan-mòr nam mucan – Slighe Ionnsachaidh
DEISEIL AIRSON CHÙISEAN ÈIGINN?




Ro-ràdh

Tha an t-slighe ionnsachaidh seo mar aon de shreath air an dealbhadh mar thaic do ionnsachadh agus teagasg foghlam èiginn is fulangais. Tha an t-slighe ionnsachaidh àraidh seo a’ coimhead ri buaidh pandamach cnatan-mòr nam mucan 2009. Tha e a’ toirt mholaidhean air gnìomhan airson meòrachadh air sgaoileadh agus buaidh cnatan-mòr pandamach agus leasachadh air deisealachd coimhearsnachd àrach ann an daoine òga. 

Tha cuideachadh luchd-ionnsachaidh a’ tuigsinn cnatan-mòr pandamach a’ cur taic ri lìbhrigeadh air prìomh raointean curraicealaim mar iadsan a tha nan ‘dleastanasan do na h-uile’, mar eisimpleir slàinte agus sunnd, a thuilleadh orrasan a tha sònraichte do raointean cuspaireil mar chuspairean sòisealta. Tha cothroman ann cuideachd airson planadh is measadh eadar-chuspaireil.

Anns an t-slighe ionnsachaidh seo, tha eòlasan a’ còmhdach: 

· Pandamach cnatan-mòr nam mucan 2009 

Thoiribh an aire: Tha ceangalan eadar-lìn san stòras seo gu YouTube. Thathar a’ moladh gun sgrùd luchd-cleachdaidh na cliopan agus beachdan sam bith a’ dol leotha ro-làimh gus am freagarrachd a mheasadh. Chan eil Foghlam Alba cunntachail airson susbaint bho làraich-lìn air an taobh a-muigh. 

Eòlas ro-làimh

Tha cuid de na gnìomhan san t-slighe ionnsachaidh seo adhartach agus a’ togail air eòlasan is builean nas tràithe. Ach chan eil eòlas ro-làimh air a bhith ullaichte airson cnatan-mòr pandamach no foghlam fulangais riatanach mus gabhar an t-slighe seo os làimh. Tha e cuideachd air a dhealbhadh gu bhith modalach gus an urrainn do luchd-cleachdaidh roghainn is taghadh a dhèanamh air na gnìomhan as iomchaidhe do am feumalachdan. 

Tha e a’ toirt mholaidhean air gnìomhan airson leasachadh air fulangas coimhearsnachd àrach ann an daoine òga. 

Eòlasan is Builean

HWB

· Tha mi ag ionnsachadh cunnart a mheasadh agus a làimhseachadh, mi fhìn agus càch a dhìon, agus an comas air cron a lùghdachadh nuair a ghabhas sin a dhèanamh. HWB 0-16a – HWB 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 0-17a – HWB 4-17a

Litearrachd

· Mar a bhios mi ag èisteachd agus a’ coimhead, tha mi ag ionnsachadh notaichean a ghabhail fo chinn àraidh agus iad sin a chleachdadh gus na tha mi air èisteachd no air a choimhead a thuigsinn, agus teacsaichean ùra a chruthachadh. LIT 1-05a (also LIT 2-05a – 4-05a)

Cuspairean Sòisealta

· An dèidh beachdachadh air freagairtean do chùis-èiginn eadar-nàiseanta o chionn ghoirid, is urrainn dhomh cur ri deasbad air èifeachdas nam freagairtean. SOC 3-19b

Saidheans

· Tha mi air rannsachadh mar a tha an corp ga dhìon fhèin an aghaidh galar agus is urrainn dhomh cunntas a thoirt air mar as urrainn do bhanachdachan dìon a sholarachadh. SCN 3-13c

· Tha fios agam air comharran cuid de ghalaran air an adhbharachadh le bitheagan. Is urrainn dhomh mìneachadh mar a tha iad air an sgaoileadh agus deasbad air mar a tha cuid de dhòighean air galar a chasg agus a leigheas nam buannachd don chomann-shòisealta. SCN 1-13a

· Tha mi air àite teicneòlais ann an sgrùdadh slàinte agus leasachadh càileachd beatha, a rannsachadh. SCN 3-12b




http://www.educationscotland.gov.uk/readyforemergencies

Eòlas ionnsachaidh:

Pandamaig cnatan-mòr nam mucan 2009 

Ro-ràdh

Coimheadaidh luchd-ionnsachaidh ri pandamaig cnatan-mòr nam mucan 2009, a thùsan agus a sgaoileadh cruinneil às dèidh sin.  

Brosnachadh

Tha gnìomhan air an leasachadh a dh’aon ghnothaich mar thaic don eòlas ionnsachaidh seo, rim faotainn air làrach-lìn Deiseil airson Chùisean Èiginn (faic ‘Stòrasan feumail’).

[bookmark: _GoBack]Amasan Ionnsachaidh 

· Cunntas a thoirt air tùsan a’ chnatain-mhòir phandamaich agus mìneachadh air a sgaoileadh.

· Cunntas a thoirt air buaidh a’ chnatain-mhòir phandamaich air a’ choimhearsnachd ionadail, nàiseanta agus cruinneil.  
.

Gnìomhan comasach

· Tha luchd-ionnsachaidh a’ cleachdadh nan stòrasan air an liosta gus an eòlas a leasachadh air mar a thòisich agus mar a sgaoil cnatan-mòr nam mucan agus smaoineachadh air a’ bhuaidh a bha aige air daoine fa leth agus coimhearsnachdan. 

· Tha luchd-ionnsachaidh a’ crìochnachadh an dùbhlan neach-ionnsachaidh ‘Freagairt do bhriseadh a-mach’ (faic ‘Stòrasan feumail’) a tha ag iarraidh orra pàirt Ball na Pàrlamaid Eòrpach (MEP) a riochdachadh, a’ freagairt do bhriseadh a-mach air cnatan-mòr pandamach. 

Stòrasan feumail 

Luchdaich sìos dùbhlan neach-ionnsachaidh ‘Freagairt do bhriseadh a-mach’ bho làrach-lìn Deiseil airson Chùisean Èiginn. 

BBC Naidheachdan: Cnatan-mòr nam mucan: Dùthaich an dèidh dùthaich http://news.bbc.co.uk/1/hi/uk/8083179.stm

Tha ceistean meòrachail mar thaic do na bhidiothan a leanas rim faotainn bho làrach-lìn Deiseil airson Chùisean Èiginn. 

YouTube: Tim agus Moby ag innse dhut mu Chnatan-mòr nam Mucan https://www.youtube.com/watch?v=6J2ftrIdGnE

NHS: Cnatan-mòr nam Mucan
http://www.nhs.uk/conditions/pandemic-flu



Slatan soirbheachaidh

Faodaidh luchd-ionnsachaidh:

· cunntas gun mhearachd a thoirt air an dòigh san do thòisich an cnatan-mòr panadamach.

· na modhan sgaoilidh a mhìneachadh. 

· seòrsachadh briseadh a-mach pandamach seach sgaoilte fhìreanachadh 

· cunntas a thoirt air èifeachdan a’ phandamaich aig ìre ionadail, nàiseanta agus cruinneil. 

Fianais chomasach

Faodaidh luchd-ionnsachaidh:

· freagairtean a sholarachadh do na ceistean air a’ chliop mu dheidhinn mar a thòisich agus mar a sgaoil cnatan-mòr nam mucan. Dh’fhaodadh seo a bhith tro thaisbeanadh no obair stèidhichte air teacsa.

· a dhol an sàs ann an còmhradh le an comhaoisean mu bhuaidh tachartais pandamach. 

Meòrachadh air ionnsachadh

· Dè na factaran de dh’àrainneachd na 21mh linn a bhrosnaich sgaoileadh air a’ bhìoras?   

· Dè na duilgheadasan a tha aig luchd-saidheans ann an cur casg air cinealan eile às dèidh seo?

Ga thoirt nas fhaide

Dèan coimeas agus iomsgaradh air na buaidhean eaconamach is sòisealta ann an leithid sin de bhriseadh a-mach do dhiofar dhùthchannan air feadh an t-saoghail


http://www.educationscotland.gov.uk/readyforemergencies

